
Menteri Pelajaran dan Arak

En.Abdul Rahman bin Ali, Klang, Bertanya:

 Bagaimana pendapat tuan tentang ucapan En. Khir 

Johari Menteri Pelajaran Persekutuan Tanah Melayu

mengenai minuman keras (arak) yang dikatakan berfaedah 

dalam pergaulan international? Tidakkah ini bermakna 

beliau menggalakkan suatu perkara yang dilarang keras oleh 

Islam, agama rasmi Tanah Melayu?

 Jawab: Ucapan beliau itu sungguh 

mendukacitakan. Umat Islam di negeri ini, sebagaimana

yang tersiar dengan hebatnya di dalam akhabr, telah pun membantah 

dan menyatakan kesalnya, dan bantahan-bantahan keras itu bukan 

sahaja datangnya daripada orang-orang Islam yang di luar UMNO 

bahkan daripada penganjur-penganjur UMNO sendiri.

 Memang tidak selayaknya ucapan yang berterang-terang 

menggalakkan dan memberi perangsang supaya orang ramai 

melakukan suatu maksiat yang dikutuk oleh Allah dan 

Rasul-Nya itu. Apa lagi jika beritanya daripada seorang 

Menteri Pelajaran dalam sebuah Negara yang menjadikan 

Islam agama rasminya. 

 Faedah minuman arak yang dikemukakan oleh beliau 

sebenarnya menyalahi kenyataan selain daripada menyalahi hukum 

syarak. Dan makin bertambah salahnya apabila difikirkan bahwa

beliau sendiri, dengan sifatnya menjadi Menteri Pelajaran 

adalah bertanggungjawab dalam perkembangan Islam dan 

ajarannya. Tidakkah jabatan yang mengguruskan pelajaran

dan pendidikan Islam melalui saluran sekolah-sekolah 

agama yang tidak kurang dari bilangan ribu banyaknya terletak 

di bawah kuasa Kementerian Pelajaran?

 Walau bagaimanapun kami masih menaruh syak 

baik kepada Menteri Pelajaran kita, mudah-mudahan apa

yang diucapakan oleh beliau itu tidak akan berulang lagi, 

dan segala bantahan yang telah disuarakan oleh pihak/penjaga

Islam di negeri ini akan menyedarkan dan memberi insaf

kepada pimpinan-pimpinan yang sepatutnya yang menjadi contoh yang baik, 

dengan tutur kata dan amalanya.

Sudah terbit! Penggal keempat

‘Umar ibn al-Khaṭṭāb
oleh 

Abdullah Basmeh

Riwayat Hidup 

Khalifah Islam yang Kebilangan

Empat penggal tamat.

Sepenggal $1.20 pos 10 sen. 

Mintalah kepada penerbitnya:

356/8 Geylang Road, Singapura, 14


